
 

Pervinzioale Schriefwedstried 2024 

Thema: Vrijhaid – vrijheid 
 

Categorie Poëzie 

Winnaar 1e prijs 

 

Vrij 

 

Woarum zol alles valen? 

Wie kìnnen ons ja verzetten 

 

Under beukenboom bie t olle stee 

speulde ik in zandbak 

en gooide n schou umhoog 

Dij kwam nich weer dele 

Dat kön ja makkelk 

want aan mien löchte levent 

kleefde nog gain zwoartekracht 

 

Zandbak wui wiede wereld 

loater kwam liefzere en verluus 

- aal wat vaalt - 

mor ook genoa en ittjebijen 

- aal wat opvongen wordt - 

en underwegens kiek ik  

altied nog benijd 

of schou al komt 

 

Hanne Wilzing 

 

 

 



Winnaar 2e prijs 

 

 

Haiku over vrijhaid 

 

kou het hakken lös 

rokt vrijhaid, haildaal ket oet 

schrikdroad om t laand 

 

Frouwke Leenders 

 

 

Winnaar 3e prijs 

 

vrij 

 

strunen 

bie t Wad 

schoapen op kwelder 

wind vangt zuchten 

bie grieze luchten 

waait zörgen vot 

 

laans t moar 

mit n baalkje 

eerappels in blui 

hoaver op t laand 

kloaver aan kaant 

zo vrij din en doar 

 

in polder 

bie oavend 



noa doan waark 

kin k aaid schoelen  

as störms hoelen 

over mien laand 

 

kunny luchtenberg 

 

 

 

 

 

 

 


